
MËSIMI 17 
 

1. Çfarë ndodhi kur djemtë e linjës së Sethit filluan të 

martoheshin me vajzat e linjës së Kainit? 

-Gjithmonë e më shumë njerëz nuk donin të dëgjonin 

Perëndinë. 

-Gjithmonë e më shumë njerëz dëgjonin vetëm Satanin. 
 

2. Perëndia tha që Ai do t'u fliste njerëzve vetëm për 120 

vjet, dhe nëse njerëzit akoma do të refuzonin të ndiqnin 

rrugën e Perëndisë, çfarë do t'u bënte Perëndia atyre? 

-Perëndia do ti dënonte ata me vdekje. 
 

3.Si po u fliste Perëndia njerëzve? 

-Perëndia Fryma e Shenjtë po u fliste njerëzve në mendjet 

e tyre. 
 

4. Çfarë po u thoshte njerëzve Perëndia Frymë e Shenjtë? 

-Që të dëgjonin Perëndinë dhe jo Satanin. 

-Të ndiqnin rrugën e Perëndisë dhe të mos ndiqnin rrugët 

e veta. 
 

5. A u flet njerëzve në mendjet e tyre edhe Satani 

gjithashtu? 

-Po 
 

6. Çfarë u thotë Satani njerëzve? 

-Të mos e dëgjojnë Perëndinë. 
 

7.Çfarë po bënin njerëzit? 

-Ata ishin egoistë dhe lakmitarë. 

-Ata ishin të këqinj dhe të dhunshëm. 

-Ata nuk e donin rrugën e Perëndisë. 



 2 

-Ata donin vetëm rrugën e tyre. 

 

8. A janë njerëzit e sotëm si njerëzit e kohës së Noeut? 

-Po 

 

9. A i pa Perëndia mëkatet e tyre? 

-Po. 

 

10.Për shkak se toka ishte plot me mëkatet e njerëzve, 

çfarë vendosi të bënte Perëndia? 

-Të shkatërronte të gjitha krijesat e gjalla në tokë. 

 

11. Përse vendosi Perëndia ta shpëtonte Noeun? 

-Sepse Noeu e dinte që kishte lindur në mëkat. 

-Sepse Noeu e dinte që kishte mëkatuar ndaj Perëndisë. 

-Sepse Noeu e dinte që Perëndia i dënon të gjitha mëkatet 

me vdekje. 

-Sepse Noeu e dinte që vetëm Perëndia mund ta shpëtonte 

atë.  

-Sepse Noeu e dinte që Perëndia do të dërgonte 

Shpëtimtarin për ta shpëtuar atë nga mëkatet e tij. 

 

12. Çfarë e urdhëroi Perëndia Noeun të bënte? 

-Të ndërtonte një varkë. 

 

13. A donte Perëndia që Noeu ta ndërtonte varkën sipas 

mënyrës së Noeut? 

-Jo. 

 

14. Si donte Perëndia që Noeu ta ndërtonte varkën? 

-Pikërisht ashtu siç e urdhëroi Perëndia. 

15. Sa varka e urdhëroi Perëndia Noeun të bënte? 

-Vetëm një. 

 

16. Sa dyer e urdhëroi Perëndia Noeun ti bënte varkës? 

-Vetëm një. 

 

17. Megjithëse asnjë person në tokë nuk kishte parë shi më 

parë çfarë besonte Noeu? 

-Që Perëndia do të sillte përmbytjen. 

 

18. Çfarë bënte Noeu ndërsa ai po ndërtonte varkën? 

-Noeu po u thoshte njerëzve të dëgjonin dhe të besonin në 

Perëndinë. 

 

-Perëndia i tha Noeut që Ai do të dërgonte një përmbytje 

që të shkatërronte të gjithë njerëzit që nuk i besonin 

Perëndisë. 

 

-A harron Perëndia të bëjë atë që Ai thotë se do të bëjë? 

-Jo. 

 

-A e bën Perëndia gjithmonë atë që thotë se do ta bëjë? 

-Po. 

 

-Ja një shembull: 

 

-Një ditë, fëmija yt thyen një pjatë. 

 

-Ti nxehesh shumë me fëmijën tënd. 

-Ti i thua fëmijës se do ta dënosh më vonë. 

-Më vonë, ti harron ta dënosh fëmijën. 

-Më vonë, ti harron gjithashtu që fëmija yt e theu pjatën. 

 

-Por Perëndia nuk është si njerëzit. 

-Njerëzit harrojnë, por Perëndia nuk harron. 

 

-Perëndia i tha Adamit që ai do të vdiste nëse hante frutin. 

 

-A vdiq Adami kur hëngri frutin? 

-Po. 

 

-A e harroi Perëndia se çfarë i tha Adamit? 

-Jo. 

 

-A nuk e bëri Perëndia atë që Ai tha se do ta bënte? 

-Po. 

 

-Perëndia i nxorri Adamin dhe Evën jashtë nga Kopshti i 

Edenit. 

 

-Perëndia nuk është si njerëzit. 

 

-Perëndia nuk harron kurrë të bëjë ata që Ai thotë se do të 

bëjë. 

-Perëndia gjithmonë do të bëjë atë që Ai thotë që do ta bëjë. 

 

-Perëndia nuk e harron mëkatin. 

-Perëndia nuk harron ta dënojë mëkatin. 

 

-Perëndia dënon çdo mëkat. 

-Perëndia dënon çdo mëkat me vdekje. 

-Perëndia priti që njerëzit të besonin te Ai.  

 

-Sa gjatë priti Perëndia për njerëzit në kohën e Noeut që 

ata të besonin tek Ai? 

-120 vjet. 

 

-Ndërsa Perëndia priti që njerëzit të besonin tek Ai, 

zemërimi i tij ndaj mëkateve të tyre nuk u zvogëlua. 

 

-Ndërsa Perëndia priti që njerëzit të besonin tek Ai, 

zemërimi i tij ndaj mëkateve të tyre vetëm u rrit. 

 

-Zemërimi i Perëndisë ndaj mëkatit vetëm rritet. 

 

-Zemërimi i Perëndisë ndaj mëkatit vetëm rritet derisa të 

vijë koha që Perëndia ta dënojë mëkatin. 

 

-Çfarë i tha Perëndia Noeut pasi e mbaroi së ndërtuari 

varkën? 

 

Le të lexojmë Zanafilla 7:1-4 

 

1-“Atëherë Zoti i tha Noeut: ‘Hyrë në arkë bashkë me 

tërë familjen tënde, sepse pashë se je i drejtë para meje në 

këtë brez’. 

2-Nga çdo lloj kafshe të pastër merr shtatë çifte, 

meshkuj e femra, si dhe nga kafshët jo të pastra një çift, 

mashkull dhe femër. 

3-Edhe nga zogjtë e qiellit merr shtatë çifte, meshkuj e 

femra, për të ruajtur gjallë farën e tyre mbi faqen e tërë 

dheut. 

4-Sepse mbas shtatë ditëve do të bëj që të bjerë shi mbi 

tokë për dyzet ditë e dyzet net me rradhë, dhe do të shfaros 

nga faqja e dheut tërë qeniet e gjalla që kam krijuar". 

 

-Perëndia i tha Noeut që të merrte familjen e tij dhe të 

hynte në varkë. 

-Perëndia i tha Noeut që të merrte edhe kafshët në varkë 

gjithashtu. 

 

-Kishte ardhur koha që Perëndia t'i shkatërronte njerëzit. 

 

-Pse do t'i shkatërronte Perëndia njerëzit? 

 

-Njerëzit nuk besonin që ata ishin mëkatarë. 

-Njerëzit nuk besonin që mëkatet e tyre meritonin vdekjen 

e përjetshme. 

 

-Njerëzit nuk besonin që vetëm Perëndia mund t'i 

shpëtonte ata. 

-Njerëzit nuk besonin në premtimin e Perëndisë për të 

dërguar Shpëtimtarin. 

 

-Perëndia priti 120 vjet që njerëzit të ktheheshin nga rrugët 

e veta dhe të ndiqnin rrugën e Perëndisë. 

 

-Por njerëzit donin vetëm rrugët e tyre. 

 

-Perëndia priti 120 vjet. 

 

-Perëndia nuk mund të priste më. 

-Erdhi koha që Perëndia t'i dënonte njerëzit. 

-Sot, Perëndia është akoma i njëjtë. 

 

-Perëndia është duke pritur që njerëzit të kthehen nga 

rrugët e veta dhe të ndjekin rrugën e Perëndisë. 

 

-Një ditë, Perëndia nuk ka për të pritur më. 

-Një ditë, Perëndia do t'i dënojë të gjithë njerëzit. 

 

Le të lexojmë Zanafilla 7:7-11 

 

7-Kështu Noeu u fut në arkë bashkë me bijtë e tij, me 

të shoqen dhe me gratë e bijve të tij, për shkak të ujërave 

të përmbytjes. 

8-Nga kafshët e pastra dhe nga kafshët jo të pastra, nga 

zogjtë e nga të gjitha llojet që zvarriten mbi tokë, 

9-Erdhën dy nga dy para Noeut, në arkë, një mashkull 

e një femër, ashtu si e kishte porositur Perëndia atë. 

10-Në fund të shtatë ditëve, ujërat e përmbytjes 

mbuluan tokën. 

11-Në vitin e gjashtëqindtë të jetës së Noeut, në muajin 

e dytë dhe në ditën e shtatëmbëdhjetë të muajit, në atë ditë 

tërë burimet e humnerës së madhe shpërthyen dhe 

kataraktet e qiellit u hapën. 
 

-Noeu dhe familja e tij hynë në varkë nga dera e vetme. 

 

-Të gjitha kafshët hynë në varkë nga dera e vetme. 

 

-Kjo ishte dera e vetme për t'u shpëtuar. 

-Kjo ishte dera e vetme për t'i shpëtuar dënimit. 

-A e shpëtoi Perëndia Noeun sepse Noeu ishte i mirë? 

-Jo. 

 

-Perëndia e shpëtoi Noeun sepse ai besoi që kishte 

mëkatuar. 

-Perëndia e shpëtoi Noeun sepse ai besoi që mëkatet e tij 

meritonin vdekjen e përjetshme. 

 

-Perëndia e shpëtoi Noeun sepse ai besoi që vetëm Perënia 

mund ta shpëtonte atë. 

 

-Perëndia e shpëtoi Noeun sepse ai besoi premtimin e 

Perëndisë për të dërguar Shpëtimtarin. 

 

-Çfarë ndodhi pasi Noeu, familja e tij dhe të gjitha kafshët 

hynë në varkë? 

 

Le të lexojmë Zanafilla 7:16b 

 

16b-Pastaj ZOTI e mbylli [Noeun] brenda. 

 

- Pasi Noeu, familja e tij dhe të gjitha kafshët hynë në 

varkë, Perëndia e mbylli derën. 

 

-Pse e mbylli Perëndia derën? 

 

-Që ata që ishin brenda të ishin të sigurtë. 

-Që ata që ishin jashtë të mos hynin brenda, por të vdisnin. 

 

-Nëse njerëzit që ishin jashtë do të qanin, a ishte në 

gjendje Noeu të hapte derën? 

-Jo. 

 

-Pse jo? 

-Sepse Perëndia e mbylli derën. 

 

-Kur Perëndia i nxorri Adamin dhe Evën jashtë Kopshtit të 

Edenit, a ishin në gjendje ata të ktheheshin brenda? 

-Jo. 

 

-Pse jo? 

 

-Sepse Perëndia e mbylli hyrjen e kopshtit duke vënë në 

hyrje një engjëll me një shpatë të zjarrtë. 

 

-A mund t'i shpëtojë ndonjë dënimit të Perëndisë? 

-Jo. 

 

-Kur Perëndia vendos t'i dënojë njerëzit, askush nuk mund 

të shpëtojë. 

 

-Pasi Perëndia mbylli derën e varkës, Ai dërgoi shiun. 

 

Le të lexojmë Zanafilla 7:17-20 

 

17-Dhe përmbytja ra mbi tokë për dyzet ditë me radhë; 

dhe ujërat u rritën dhe e ngritën arkën lart mbi tokë. 

18-Ujërat u shtuan dhe u rritën shumë mbi tokë, arka 

pluskonte mbi sipërfaqen e ujërave. 

19-Dhe ujërat u shtuan me forcë të madhe mbi tokë; të 

gjitha malet e larta që ndodheshin nën tërë qiellin u 

mbuluan. 

20-Ujërat u ngritën pesëmbëdhjetë kubitë mbi to; dhe 

malet u mbuluan prej tyre. 
 

-Si bëri Perëndia që përmbytja të mbulonte të gjithë 

tokën? 

 

-Në fillim, Perëndia i ndau ujërat. 

-Perëndia e la disa ujë në tokë dhe vuri disa ujë mbi qiell. 

 

-Pasi Perëndia mbylli derën, Ai lejoi që gjithë uji të cilin e 

kishte vënë mbi qiell të binte si shi poshtë. 

 

-Njerëzit nuk kishin parë kurrë shi më parë. 

-Por Perëndia lejoi të binte shi për 40 ditë.  

 

-E gjithë bota u mbulua me ujë. 

 

-Madje edhe mali më i lartë dhe pema më e gjatë u 

mbuluan me ujë. 

 

-Perëndia mund të bëjë çdo gjë. 

-Asgjë nuk është e pamundur për Perëndinë. 

-Vetëm Perëndia është i gjithëfuqishëm. 

 

-Çfarë u ndodhi njerëzve që ishin jashtë varkës? 

 

Le të lexojmë Zanafilla 7:21-23 

 

21-Kështu u shuan të gjitha llojet e mishit që lëviznin 

mbi tokë: zogjtë, bagëtia, bishat, rrëshqanorët e çdo lloji 

që zvarriteshin mbi tokë dhe tërë njerëzit. 

22-Vdiq çdo gjë që ishte mbi tokën e thatë dhe që 

kishte frymë jete në vrimat e hundës. 

23-Dhe të gjitha gjallesat që ishin mbi faqen e dheut u 

shfarosën: duke filluar nga njeriu deri te bagëtia, te 

gjarpërinjtë dhe zogjtë e qiellit; ato u shfarosën nga toka 

dhe shpëtoi vetëm Noeu bashkë me ata që ishin me të në 

arkë. 
 

-Të gjitha kafshët jashtë varkës ngordhën. 

-Të gjithë njerëzit jashtë varkës vdiqën. 

 

-Shumica e njerëzve sot nuk besojnë që janë mëkatarë. 

-Shumica e njerëzve sot nuk besojnë që mëkatet e tyre 

meritojnë vdekjen e përjetshme. 

 

-Shumica e njerëzve sot nuk besojnë që vetëm Perëndia 

mund t'i shpëtojë ata. 

 

-Shumica e njerëzve sot nuk besojnë premtimin që 

Perëndia do të dërgojë Shpëtimtarin. 

 

-Shumica e njerëzve sot dëgjojnë Satanin dhe jo 

Perëndinë. 

-Shumica e njerëzve sot i duan mëkatet e tyre. 

 

-A je ti si shumica e njerëzve, apo je si Noeu? 

 

-A shpëtoi ndonjë njeri jashtë varkës? 

-Jo. 

-Perëndia tha që të gjithë njerëzit jashtë varkës do të 

vdisnin. 

-Perëndia gjithmonë bën atë që Ai thotë se do të bëjë. 

 

-Çfarë bëri Perëndia pasi të gjithë njerëzit jashtë varkës 

vdiqën? 

 

Le të lexojmë Zanafilla 8:1-4 & 14-19 

 

1-Pastaj Perëndisë iu kujtua Noeu, të gjitha gjallesat 

dhe tërë bagëtia që ishte me të në arkë; dhe Perëndia bëri 

që të fryjë një erë mbi tokë dhe ujërat e ulën lartësinë e 

tyre. 

2-Burimet e humnerës dhe kataraktet e qiellit u 

mbyllën dhe shiu nga qielli pushoi. 

3-Dhe ujërat vazhduan të tërhiqeshin nga toka; dhe 

mbas njëqind e pesëdhjetë ditësh ishin pakësuar. 

4-Në muajin e shtatë, ditën e shtatëmbëdhjetë të 

muajit, arka u ndal në malet e Araratit. 

14-Dhe kështu në muajin e dytë, në ditën e njëzet e 

shtatë të tij, toka ishte e thatë. 

15-Atëherë Perëndia i foli Noeut, duke thënë: 

16-"Dil nga arka ti, gruaja jote, bijtë e tu dhe gratë e 

bijve të tu bashkë me ty. 

17-Nxirr me vete tërë kafshët që janë bashkë me ty, të 

çdo mishi që të jenë: zogj, bagëti dhe tërë rrëshqanorët që 

zvarriten mbi tokë, me qëllim që të rriten shumë mbi tokë 

dhe të jenë pjellorë e të shumohen mbi tokë". 

18-Kështu Noeu doli me bijtë e tij, me gruan e tij dhe 

me gratë e bijve të tij. 

19-Të gjitha kafshët, të gjithë rrëshqanorët, të gjithë 

zogjtë, gjthçka lëviz mbi tokë, simbas familjeve të tyre, 

dolën nga arka. 
 

-Perëndisë iu kujtua Noeu dhe familja e tij në varkë. 

-Perëndia e ndaloi shiun, dhe dërgoi nje erë që të thante 

tokën. 

 

-Disa njerëz besojnë që demonët kontrollojnë erën dhe 

shiun. 

-Kjo është një gënjeshtër. 

 

-Vetëm Perëndia e bëri erën dhe shiun. 

-Vetëm Perëndia  është i pari i erës dhe i shiut. 

 

-Perëndia e mbrojti Noeun dhe familjen e tij në varkë. 

-Perëndia i mbrojti të gjitha kafshët në varkë. 

 

-A vdiq ndonjë nga ata që ishin brenda në varkë. 

-Jo. 

 

-Perëndia tha që Ai do ta shpëtonte Noeun dhe familjen e 

tij. 

-Perëndia gjithmonë bën atë që Ai thotë se do të bëjë. 

 

-Çfarë bëri Noeu pasi u largua nga varka? 

 

Le të lexojmë Zanafilla 8:20-22 

 

20-Atëherë Noeu ndërtoi një altar për ZOTIN,  

mori nga çdo lloj kafshësh dhe zogjsh të pastër dhe ofroi 

fli mbi altarin. 

21-Dhe ZOTI ndjeu një erë të këndshme dhe ai tha në 

zemër të vet: "Unë nuk do ta mallkoj më tokën për shkak 

të njeriut, sepse synimet e zemrës së njeriut janë të këqija 

qysh në fëmijërinë e tij; dhe nuk do të godas më çdo 

gjallesë, siç kam bërë. 

22-Deri sa të jetë toka, nuk do të pushojnë kurrë së 

ekzistuari mbjellja dhe korrja, të ftohtit dhe të nxehtit, vera 

dhe dimri, dita dhe nata. 

 

-Për shkak se Noeu ishte shumë i lumtur që Perëndia e 

kishte shpëtuar, Noeu i bëri një ofrim Perëndisë. 

 

-Pse e pranoi Perëndia ofrimin e Noeut? 

 

-Sepse Noeu i besoi Perëndisë. 

-Sepse Noeu u kthye nga rrugët e tij për të ndjekur rrugën 

e Perëndisë. 

 

-A pagoi gjaku i kafshëve për mëkatet e Noeut? 

-Jo. 

 

-Gjaku i kafshëve i mësoi Noeut që dënimi për mëkatin 

është vdekja e përjetshme. 

 

-Çfarë i tha Perëndia Noeut pasi Noeu i bëri ofrim 

Perëndisë? 

 

Le të lexojmë Zanafilla 9:1-3 

1-Pastaj Perëndia bekoi Noeun dhe bijtë e tij dhe u tha 

atyre: "Qofshi frytdhënës, shumëzoheni dhe mbusheni 

tokën. 

2-Dhe frika dhe tmerri juaj do të ushtrohet mbi të 

gjitha kafshët e tokës, mbi të gjithë zogjtë e qiellit, mbi 

gjithçka që lëviz mbi tokë, si edhe mbi të gjithë peshqit e 

detit. Ata janë lënë në pushtetin tuaj. 

3-Çdo gjë që lëviz dhe ka jetë do t'ju shërbejë si 

ushqim; unë ju jap tërë këto gjëra; ju jap edhe barin e 

gjelbër. 
 

-Perëndia e bekoi Noeun dhe familjen e tij. 

 

-Perëndia, gjithashtu, e bëri Noeun dhe të gjithë njerëzit të 

parë të të gjitha kafshëve, zogjve dhe peshqëve. 

 

-Perëndia i dha Noeut një shenjë, gjithashtu. 

 

Le të lexojmë Zanafilla 9:8 & 11-13 

 

8-Pastaj Perëndia u foli Noeut dhe bijve të tij që ishin 

bashkë me të, duke thënë. 

11-Unë e caktoj besëlidhjen time me ju: asnjë lloj 

mishi nuk do të shfaroset më nga ujërat e përmbytjes, dhe 

nuk do të ketë më përmbytje për të shkatërruar tokën". 

12-Pastaj Perëndia tha: "Kjo është shenja e besëlidhjes 

që unë përfundoj midis meje dhe jush, me të gjitha qeniet 

e gjalla që janë me ju, me të gjithë brezat e ardhshëm. 

13-Unë e vendos ylberin tim në një re, dhe do të  

shërbejë si shenjë për besëlidhjen e përfunduar midis meje 

dhe tokës. 
 

-Perëndia i dha Noeut dhe të gjithë njerëzve një shenjë. 

-Shenja ishte një ylber. 

 

-Çfarë kuptimi ka shenja e ylberit? 

-Shenja e ylberit do të thotë që Perëndia nuk do ta 

shkatërrojë kurrë më tokën me përmbytje. 

 

-A e ka mbajtur Perëndia premtimin? 

-Po. 

-Perëndia nuk gënjen kurrë. 

 

-Qysh nga koha e Noeut, Perëndia kurrë nuk e ka 

shkatërruar të gjithë tokën dhe çdo gjë në të me përmbytje. 

 

Le të lexojmë Zanafilla 9:18-19 

 

18-Dhe bijtë e Noeut që dolën nga arka qenë Semi, 

Kami dhe Jafeti; Kami është babai i Kanaanit. 

19-Këta janë tre bijtë e Noeut, dhe ata populluan tërë 

tokën. 

 

-Djemtë e Noeut ishin Semi, Kami dhe Jafeti. 

 

-Djemtë e Noeut janë stërgjyshërit e të gjithë njerëzve në 

tokë. 


